
Sarajevo, 06.05.2013. godine 
 

 
BOSNA I HERCEGOVINA 
FEDERACIJA BOSNE I HERCEGOVINE 
KANTON SARAJEVO  
Općinama u Kantonu Sarajevo 
n/r Načelnika 
 
Predmet: Inicijativa za izmjenu odluka o visini komunalne takse 
 
Poštovani gosp. Načelniče, 
 
Privredna komora Kantona Sarajevo, u zastupanju interesa svoga članstva, već duži vremenski period 
ukazuje na problem velikih izdvajanja privrednih subjekata za razne vrste poreza i doprinosa, kao i 
taksi i konkretnim prijedlozima, koje upućuje nadležnim organima, traži rješenja ovog problema.    
 
Između ostalih aktivnosti, smatrajući da je pitanje umanjenja visine komunalnih taksi potrebno 
regulisati zakonom, obratili smo se Ministarstvu finansija Kantona Sarajevo, međutim, u odgovoru, 
koji Vam u prilogu dostavljamo, upućeni smo da se obratimo općinama koje mogu svojim odlukama 
umanjiti ove takse i time potpomoći razvoj privrede. 
 
Iako preovladava mišljenje da su ingerencije lokalne zajednice svedene na minimum, smatramo da bi 
samo umanjenjem iznosa komunalne takse lokalna zajednica puno više dobila nego što to dobije kroz 
ovaj vid oporezivanja. 
Analizirajući odluke općina, evidentno je da su kriteriji isti ili slični tako da se komunalna taksa plaća 
na godišnjem nivou, prema vrsti djelatnosti i zoni u kojoj se nalazi poslovna ili druga prostorija, objekt 
i mjesto na kojem je istaknuta firma, oznaka, obilježje ili natpis. 
 
Karakter komunalne takse je evidentno fiskalne prirode, međutim, ona bi trebala imati i razvojni 
karakter, što znači da se mora, istovremeno, voditi računa o tome koliko je komunalna taksa u funkciji 
stvaranja ambijenta za unosno poslovanje kompanija na području Kantona Sarajevo i privlačenja 
domaćih i stranih investitora.  

Kako su privrednici jedinstveni u stavu da je domaće zakonodavstvo velika prepreka u obavljanju 
njihovih poslova, u ovom slučaju izdvajanje za komunalnu taksu, na 16. sjednici Upravnog odbora 
Privredne komore Kantona Sarajevo, održanoj 25.04.2013. godine, zaključeno je da je neophodno 
nastaviti ove aktivnosti i zatražiti od općina u Kantonu Sarajevo da izvrše izmjene i dopune odluka o 
komunalnim taksama i izvrše umanjenje komunalnih taksi. 
 
Predlažemo Vam da izvršite izmjene i dopune odluka o visini komunalne takse tako da, pored 
postojećih, propišete još neke kriterije za određivanje i umanjenje visine takse, kao što su: 
veličina kompanije, kompanije koje se bave proizvodnom djelatnošću i koje zapošljavaju veći 
broj radnika i koje mogu biti pokretač privrednog razvoja od općinskog do viših nivoa vlasti. 
 
Nadamo se da ćete uvažiti mišljenje poslovne zajednice i u ovima teškim vremenima, olakšati im 
poslovanje. 
 
S poštovanjem, 
 
 
PREDSJEDNIK 
 
Kemal Grebo, dipl.oec. 
 
 
 
Prilog: Odgovor Ministarstva finansija Kantona Sarajevo, 
             broj: 08-03-sl. od 15.04.2013. godiner 

